
Аbstract: School-age children are a distinct population group characterized by intense physical, psychological and 

social change, which makes them extremely vulnerable to adverse environmental factors. Changes towards greater 

independence coupled with a propensity to experiment with new lifestyles and activities create new health risks. 

The classic method for screening the health of school children and youth is systematic health examinations, which 

are organized in public health institutions by the services of preventive health care and preventive dental care of 

school children. Program for systematic examinations of students in the R. N. Macedonia for 2018 is published in 

the Official Gazette of the R.N. Macedonia, no. 17 of 26.1.2018. 

The main objective of this program is to provide conditions for the preservation and promotion of the health of all 

school-age children and students through prevention and early detection of health risks and health disorders. 

Expected results: performance indicators - volume of completed systematic reviews (over 90%) 

Estimation of the number of students for 2018 year: the number of students who need to be systematically 

reviewed in 2018 was obtained from the Ministry of Education and Science.The number of students to be 

systematically reviewed in 2018 is obtained from the Ministry of Education and Science. 

The total number of students (primary and secondary) as well as students covered by systematic examinations is 

136,873.  

The findings of the systematic review are recorded in the Cardboard for Systematic Reviews of School Children, 

prepared by the Institute for Maternal and Child Health Protection. Discrepancies are recorded on the cardboard by 

taking appropriate remedial and monitoring measures. 

The purpose of this paper is to show the prevalence of bodily deformities among the young population on the 

territory of the City of Skopje. 

Tasks: 

•To analyze the prevalence of physical deformities among children in the municipality of Skopje. 

•Classify body deformities: spinal column (in frontal and sagittal plane), chest, feet, knees. 

• To show the prevalence of body deformities by sex, age and proportion. 

• Develop a plan and program for correction and rehabilitation of physical deformities in children. 

Statistical data for the representation of physical deformities of the spinal column in the City of Skopje are obtained 

from the archive of the Institute of Public Health of R.N. Macedonia. 

Conclusion: Following the alarming data obtained from the Annual Report on the systematic examinations of the 

students in the R.N. Macedonia in 2018, that every third child has a curved spine, chest or flat feet, the ministries of 

health and education have decided that physical education teachers should be trained how to train students with 

scoliosis. Students with verified spine curvature will perform the necessary exercises 20 minutes from class time, 

and the teacher is responsible for educating students on how to properly sit and hold the body. It remains to be seen 

how this will be implemented on the ground. 

Резиме: Децата од училишна возраст се посебнa популациска групa коja се карактеризира со интензивни 

физички, психолошки и социјални промени, што ги прави исклучително ранливи на неповолните ризик 

фактори од околината. Промените во правец на стекнување поголема независност придружено со склоноста 

кон експериментирање со нови животни стилови и активности, креираат нови здравствени ризици. 

Класичен метод за скрининг на здравјето на училишните деца и младина се систематските прегледи, кои се 

вршат организирано во јавните здравствени установи од страна на службите за превентивна здравствена 

заштита и превентивна стоматолошка заштита на училишни деца.Програмата за систематски прегледи на 

учениците и студентите во Р. С. Македонија за 2018 година е објавена во Службен весник на Р.С.М., бр. 17 

од 26.1.2018 година.Главна цел на оваа програма е да обезбеди услови за зачувување и унапредување на 

здравјето на сите деца од училишна возраст и студентите преку превенција и рана детекција на 

здравствените ризици и нарушувањата на здравјето. Очекувани резултати: индикатор за успешност - обем 

на извршени систематски прегледи (над 90%) Проценка на бројот на ученици и студенти за 2018 година: 

Бројот на учениците и студентите кои треба да бидат систематски прегледани во 2018 година е добиен од 

Министерство за образование и наука.  

Вкупниот број на ученици (основно и средно) како и студенти кои се опфатени со систематски прегледи 

изнесува 136.873.Наодите од систематскиот преглед се евидентираат во Картонот за систематски прегледи 

на училишни деца, изготвен од Заводот за здравствена заштита на мајки и деца; отстапувањата се 

запишуваат во картонот со преземање на соодветни мерки за санирање и следење.  

Цел на трудот е д се прикаже застапеноста на телесни деформитети кај младата популација на територијата 

на град Скопје.Задачи: 

• Да се направи анализа на застапеноста на телесни деформитети кај децата во општина Скопје.  

• Да се направи класификација на телесните деформитети: ‘рбетен столб (во фронтална и сагитална 

рамнина), граден кош, стапала, колена. 

• Да се прикаже застапеноста на телесните деформитети според половата припадност, старосната граница и 

нивниот  сооднос 

• Да се изработи план и програма за корекција и рехабилитација на телесните деформитети кај децата. 

.Методи на истражувачка дејност: Статистичките податоци за застапеност на телесни деформитети на 

‘рбетниот столб  во град Скопје  се добиени од архивата на Институтот за Јавно здравје на Р.С. Македонија.  

Заклучок: По алармантните податоци добиени од Годишниот извештај за реализирани систематски 

прегледи на учениците и студентите во Р. С. Македонија во 2018 година  дека секое трето дете е со искривен 

'рбет, граден кош, рамно стапало или со кратковидост, министерствата за здравство и за образование донеле 

одлука наставниците по физичко образование да бидат обучувани како да ги вежбаат учениците со сколиоза. 

Учениците на кои им е потврдено искривување на 'рбетот, 20 минути од часот ќе ги извршуваат потребните 

вежби, а наставникот е задолжен за едукација на учениците како правилно да седат и да го држат телото. 

Останува да видиме колку ова ќе се реализира на терен. 

Клучни зборови: ученици, систематски преглед, телесни деформитети, `рбетен столб  

 

1. ВОВЕД 

Исправената положба на телото е важна карактеристика на човекот, и е одраз на психо-физичките 

особености за секој поединец. За правилното држење на телото се одговорни моторните контролни центри и 

контрола на мускулите, а тие брзо се заморуваат при неправилна положба на телото. Опуштеното телесно 

држење настанува како последица на ослабната мускулатура, така што тежината на телото ги оптеретува 

деловите за движење и коските.  

За успешна корекција на телесните деформитети, најважно е нивно рано откривање, како при редовните 

систематски прегледи така и при контрола од страна на родителите и професорите во училиштата.  

Според Програмата за систематски прегледи на учениците и студентите во Р. С. Македонија за учебната 

2018/2019 година, објавена во Службен весник на Р.С.М., бр. 17 од 26.1.2018 година, за подобрување на 

превентивната здравствена заштита на децата од училишна возраст и младина се извршуваат:  

•  систематски прегледи во 1-во, 3-то, 5-то, 7-мо одделение 

• систематски прегледи во 1-ва и 4-та година (завршна) година од средното образование, 

• систематски прегледи на студенти во 1-ва година факултет,  

Бројот на учениците и студентите кои треба да бидат систематски прегледани во учебната 2018/2019 година 

е одреден од страна на Министерство за образование и наука.  

Основно образование: во учебната 2018/2019 година со систематски прегледи се опфатени 83.636 ученици 

од основните училишта, од кои:  

• 21.213 ученици во 1 одделение.  

• 21.695 ученици во 3 одделение.  

• 20.567 ученици во 5 одделение.  

• 20.161 ученици во 7 одделение.  

Средно образование: во средните училишта во текот на учебната 2018/2019 година, со систематски 

прегледи се опфатени 36.377 ученици и тоа:  

• 19.280 ученици во први клас  

• 17.097 ученици во четврти клас.  

Високо образование: во учебната 2018/2019 година, со систематски прегледи се опфатени 16.860 студенти 

од прва година високо образование. Вкупниот број на ученици (од основно, средно и студенти) кои се 

опфатени со систематски прегледи изнесува 136.873 ученици. 

Кога ќе се воочат одредени телесни дерормации, ученикот се упатува на дополнителни прегледи.  

За попрецизно дијагностицирање дополнително се користат рендгенграфија, магнетна резонанца и сл. 

Третманот за корекција на деформитети може да биде конзервативен или оперативен, а постигнатите 

резултати зависат од видот, локацијата и степенот на деформитет.  

Цел на трудот е да се прикаже застапеноста на телесни деформитети кај младата популација на територијата 

на град Скопје. 

Задачи: 

•Да се направи анализа на застапеноста на телесни деформитети кај децата во општина Скопје. 

•Да се направи класификација на телесните деформитети: ‘рбетен столб (во фронтална и сагитална 

рамнина), граден кош, стапала, колена. 

•Да се изработи план и програма за корекција и рехабилитација на телесните деформитети кај децата. 

•Да се прикаже застапеноста на телесните деформитети според половата припадност, старосната граница и 

нивниот  сооднос. 

 

2. МЕТОДИ НА ИСТРАЖУВАЧКА ДЕЈНОСТ 

Податоците за застапеност на телесни деформитети на ‘рбетниот столб  во град Скопје  се добиени од 

архивата на Институтот за Јавно здравје на Р.С. Македонија, од следните Извештаи:  

• Извештај за извршени систематски прегледи на учениците од основно, средно и високо образование во 

првото полугодие од учебната 2018/2019 година, на целата територија на Град Скопје. 

• Извештај за извршени систематски прегледи на учениците од основно, средно и високо образование во 

второто полугодие од учебната 2018/2019г., на целата територија на Град Скопје. 

• Извештај за извршени систематски прегледи на учениците од основно, средно и високо образование во 

второто полугодие од учебната 2018/2019 г., во Град Скопје. 

• Извештај за извршени систематски прегледи на учениците од основно, средно и високо образование во 

второто полугодие од учебната 2018/2019г., во селските општини кои гравитираат кон Град Скопје  
По направената статистичка обработка на податоцице, добиените резултати се прикажани во табели. 

 

 3. РЕЗУЛТАТИ 

Tабела 1. Застапеност на телесни деформитети кај учениците од основно, средно и високо 

образование во првото полугодие од учебната 2018/2019г., на целата територија на Град Скопје 

Tабела 2. Застапеност на телесни деформитети кај учениците од основно, средно и високо 

образование во второто полугодие од учебната 2018/2019г., на целата територија на Град Скопје 

 
Tабела 3. Застапеност на телесни деформитети кај учениците од основно, средно и високо 

образование во второто полугодие од учебната 2018/2019г., во Град Скопје 

 
 

Tабела 4. Застапеност на телесни деформитети кај учениците од основно, средно и високо образование во 

второто полугодие од учебната 2018/2019г., во селските општини кои гравитираат кон Град Скопје 

5. ДИСКУСИЈА 

Модерниот начин на живот, долготрајното седење пред компјутер и отсуството на редовна физичка 

активност, придонесуваат за енормно зголемување на бројот на телесните деформитети кај младата 

популација во нашата држава.  

По алармантните податоци добиени од Годишните извештаи за реализирани систематски прегледи на 

учениците и студентите на територијата на Град Скопје во учебната 2018/2019 година дека речиси секое 

трето дете е со искривен 'рбет, граден кош или рамни стапала, министерствата за здравство и за образование 

имаат донесено одлука наставниците по физичко образование да бидат обучувани како да ги вежбаат 

учениците со сколиоза. Учениците на кои им е потврдено искривување на 'рбетот, 20 минути од часот ќе ги 

извршуваат потребните вежби, а наставникот е задолжен за едукација на учениците како правилно да седат 

и да ја одржуваат исправена положбата на телото. Останува да видиме колку ова ќе се реализира на терен. 

 

6. ЗАКЛУЧОК 

Од институциите стигнуваат препораки до децата – што помалку да седат пред компјутер. Од друга страна, 

мора да се спомене и фактот што самиот образовен систем, во духот на неговата „модернизација“, 

„европеизација“ и „имплементација“ на стандардите, наложува поголема употреба на компјутер, седење и 

пасивност. Голем број активности, часови, настава, екстерни тестирања се вршат токму на компјутер. Се 

поттикнува и се истакнува важноста на „компјутер за секое дете“. Доколку во општеството не е присутна 

идејата дека искривувањето на 'рбетот директно произлегува од компјутерите, тогаш ваквото образование, 

кое ја стимулира пасивноста, ќе оди многу тешко, бидејќи образованието во овој случај делумно оди против 

општествените цели. 

